
PROTOCOLO DE INTENCIÓNS PARA A COLABORACIÓN ENTRE OS CONCELLOS DE 
SANTIAGO DE COMPOSTELA, A ESTRADA, BOQUEIXÓN, SILLEDA, TEO, TOURO, VEDRA E VILA DE CRUCES PARA A PROMOCIÓN CONXUNTA DO 

“ENTROIDO DA ULLA - XENERAIS DA ULLA”
En Santiago de Compostela, a 3 de febreiro de 2012 

O Concello de Santiago de Compostela, representado polo seu Alcalde, Sr. D. Gerardo Conde Roa; o Concello da Estrada, representado polo seu Alcalde, Sr. D. José Carlos López Campos; o Concello de Boqueixón, representado polo seu Alcalde, Sr. D. Adolfo Gacio Vázquez; o Concello de Sillleda, representado polo seu Concelleiro de Turismo, Sr. D. Matías Rodríguez da Torre; o Concello de Teo, representado polo seu Alcalde, Sr. D. Martiño Noriega Sánchez; o Concello de Touro, representado polo seu Alcalde, Sr. D. Ignacio Codesido Barreiro; o Concello de Vedra, representado polo seu Alcalde, Sr. D. Carlos Martínez Carrillo, e o Concello de Vila de Cruces, representado polo seu Alcalde, Sr. D. Jesús Otero Varela, 
Recoñecéndose as partes, a competencia e capacidade legalmente necesarias para formalizar o presente Protocolo e quedar obrigadas na representación en que efectivamente interveñen,
MANIFESTAN 
Que, os oito Concellos enriba mencionados teñen entre os seus fins o desenvolvemento económico dos seus respectivos Concellos, a través da dinamización do sector turístico.
Que o patrimonio cultural e etnográfico é un dos principais elementos de atractivo da zona.

Que a tradición de Entroido coñecida como “Entroido da Ulla - Xenerais da Ulla” é un elemento singular que está presente ao longo do territorio denominado comarca natural da Ulla, do que forman parte todas ou algunha das parroquias dos oito Concellos enriba citados.

Que a tradición do “Entroido da Ulla - Xenerais da Ulla” conta coa suficiente profundidade e atractivo patrimonial e etnográfico para constituírse nun novo polo de atracción turística de primeira orde. 

Que esa tradición do “Entroido da Ulla - Xenerais da Ulla” é celebrada polos veciños de máis de vinte e oito lugares e parroquias dos devanditos oito Concellos.
Que se precisa garantir a perdurabilidade desa tradición, nomeadamente incrementando a escasa difusión turística existente actualmente.

Que, polo tanto, son precisas accións integrais e conxuntas de mellora da calidade da información e da promoción turística desa tradición popular.

Que, en calquera caso, as relacións de cooperación intermunicipal deben respectar e garantir a respectiva autonomía municipal, como sinal de liberdade plena de todas as comunidades na definición e aceptación dos seus compromisos.

Que, esta cooperación debe verse en todas aquelas accións que mediante a súa xestación e execución, teñan como obxectivo principal a promoción conxunta do “Entroido da Ulla - Xenerais da Ulla”, como elemento básico de cada unha das comunidades que conforman os oito Concellos e con iso contribuír ao desenvolvemento turístico e económico enriba citado.  

Que os oito Concellos citados, tendo interese en desenvolver a cooperación a partir das súas realidades, teñen resolto unir esforzos para que as oito institucións traballen conxuntamente para o promoción e o desenvolvemento do “Entroido da Ulla - Xenerais da Ulla”.

Polo exposto, ACORDAN:

Primeiro:
Iniciar, mediante o presente documento unha relación de cooperación técnica e intercambio de boas prácticas co obxecto do lanzamento de novos proxectos no ámbito da promoción turística do “Entroido da Ulla - Xenerais da Ulla”.

Segundo:
As oito institucións municipais implicadas comprométense a colaborar e cooperar entre si co fin de conseguir que as súas respectivas comunidades obteñan un maior estado de benestar social a través da promoción turístico-económica desta tradición.

Terceiro:
As relacións levaranse a cabo mediante accións solidarias de intercambio de información e experiencias, de visitas e de colaboración científica e técnica. 
Os puntos de colaboración entre as citadas entidades no ámbito concreto da promoción turística do “Entroido da Ulla - Xenerais da Ulla” son, con carácter enunciativo e non limitativo, os seguintes:

· Deseñar e elevar propostas conxuntas co obxecto de potenciar o “Entroido da Ulla – Xenerais da Ulla”.

· Traballar solidariamente para a consecución da Declaración de Festa de Interese Turístico de Galicia e de España.
· Colaborar e apoiar nas xestións necesarias coas diferentes Administracións, para a consecución de financiamento destinado á promoción da citada celebración tradicional.

· Asistir ás xuntanzas de coordinación que se establezan.

· Poñer a disposición os recursos propios, incluíndo os técnicos, de cada Concello, sempre e cando non supoñan custe adicional.

· Informar puntualmente a cada un dos outros Concellos, de todos os eventos organizados ou participados que teñan relación coa promoción conxunta en cuestión.

· Intercambiar información e documentación, para a súa difusión entre os oito Concellos.

· Colaborar e participar nas xornadas, mesas de traballo, etc., que as oito entidades municipais citadas organicen, con obxecto de potenciar e favorecer o impulso do “Entroido da Ulla – Xenerais da Ulla”.

· Establecer canles de comunicación e coordinación continua entre todas as entidades municipais implicadas.

Cuarto: 
Os proxectos que se poñan en marcha, e as accións que se executen tendo como marco este Protocolo de Intencións, poderán ser detalladas no futuro mediante adendas ou convenios específicos.

Quinto:
Cada unha das oito partes adquire o compromiso de respectar a autonomía municipal das outras.

Sexto: 

Para o seguimento e desenvolvemento das actuacións contempladas neste Protocolo, establécese unha Comisión formada por dous representantes de cada unha das partes asinantes. Esta Comisión reunirase polo menos unha vez cada tres meses, ou sempre que así o soliciten catro dos asinantes, cunha antelación mínima de cinco días. 

O funcionamento da Comisión adaptarase ao estipulado para os órganos colexiados no Capítulo II, do Título II da Lei 30/1992, de 26 de novembro, de Réxime Xurídico das Administracións Públicas e do Procedemento Administrativo Común.
Sétimo:

O presente Protocolo non supón achega económica algunha por parte dos Concellos asinantes.

Oitavo: 

O presente Protocolo entrará en vigor aos efectos establecidos o día da súa sinatura, e terá unha duración dun ano desde a súa sinatura, podendo ser prorrogado por períodos anuais, sempre que non exista denuncia expresa por algunha das partes, a que terá que notificarse como mínimo un mes antes do vencemento do prazo do protocolo.
O que se asina por octuplicado en Santiago de Compostela, a 3 de febreiro de 2012. 
	Asdo. Sr. D. Gerardo Conde Roa 
	Asdo. Sr. D. José Carlos López Campos 

	Alcalde de Santiago de Compostela
	Alcalde da Estrada 

	Asdo. Sr. D. Adolfo Gacio Vázquez
	Asdo. Sr. D. Matías Rodríguez da Torre

	Alcalde de Boqueixón
	Concelleiro de Turismo de Silleda

	Asdo. Sr. D. Martiño Noriega Sánchez
	Asdo. Sr. D. Ignacio Codesido Barreiro

	Alcalde de Teo
	Alcalde de Touro

	Asdo. Sr. D. Carlos Martínez Carrillo
	Asdo. Sr. D. Jesús Otero Varela

	Alcalde de Vedra
	Alcalde de Vila de Cruces

